
Resumo: A narrativa de Lufsa Villalta, como o resto da sda obra, estd gra-
vada por tres propiedades fundamentais: o compromiso, a reflexién e a innova-
ci6n formal. O primeiro compromiso establéceo co pensamento critico como
ferramenta que lle serve para afondar na sociedade galega de finais do xx. Os
desafios da identidade galega na xeira do capitalismo tardio, a despersonaliza-
cién que se deriva das dindmicas econémicas postindustriais, o feminismo, o
ecoloxismo ou o papel da arte vertebran os relatos desde a perspectiva ampla e
racional que proporciona unha vasta bagaxe cultural.

E precisamente esta erudicién sobre a producién intelectual da época a que
permite que cofieza ben os trazos da narrativa experimental de factura posmo-
derna. Asi, leva 4 prictica a hibridacién, o cuestionamento da linealidade tem-
poral, a exploracién sobre os limites entre sono e vixilia ou ficcién e realidade,
o perspectivismo e a preferencia por voces narradoras pouco convencionais.
Para alén disto, aposta por personaxes femininas que contravefien todos os
lugares comiins. As protagonistas, coma ela, emerxen das inscriciéns que tefien

a ver coa introspeccion, o xufzo e o degoiro de cofiecer.

Abstract: As with the rest of her work, Luisa Villalta’s fiction displays three
fundamental characteristics: commitment, reflection, and formal innova-
tion. The first of these, commitment, is established with critical thinking as
a tool that enables her to delve deeper into Galician society at the end of the
20th century. The challenges of Galician identity in the era of late capitalism,
the depersonalisation that derives from post-industrial economic dynamics,

feminism, ecology, and the role of art, structure her stories from the broad and
rational perspective provided by her vast cultural baggage.

It is precisely this erudition in relation to contemporary intellectual production
that enables her to understand the features of experimental narrative of a post-
modern nature. She therefore engages in hybridisation, the questioning of tem-
poral linearity, the exploration of the limits between sleep and wakefulness, or
fiction and reality, perspectivism, and the preference for unconventional narra-
tive voices. Beyond this, she is committed to female characters that confound
every cliché. Like her, the female protagonists emerge from registers related to

introspection, judgement, and the desire for knowledge.

Palabras chave: Luisa Villalta, narrativa posmoderna, compromiso, innova-

cién, reflexién, feminismo.

Key words: Luisa Villalta, postmodern narrative, commitment, innovation,

reflection, feminism.

O primeiro compromiso de Luisa Villalta foi con ela mesma: manterse en cada
producion da vida dentro dos lindes da coherencia. Ainda cando fa cambiando
de leira, sempre se notaba a man da sachadora. Ou mellor, da topdgrafa. As met4-
foras con Luisa fanse urbanas e beben da técnica que se apoia na reflexion ldcida,
na indole intelectual e na lectura aguda de todos os aspectos que afectan 4 cultura
contemporanea. Velaqui as ferramentas principais que carreta sempre canda ela:
pensar a loxica do capitalismo serodio, a situacién da identidade galega dentro
desa l6xica, o feminismo e a boa literatura. Na caixa dos compromisos estaban 4
par doutros aparellos que tefien a ver co labor civico de Luisa, coa implicacion
directa na sociedade. As asociaciéns das que formaba parte, a militancia naciona-
lista, as manifestacions s que asistiu ou a colaboracién con todo tipo de proxectos
nos que cria impregnan tamén a obra, porque os sucos que rexistran o extralite-
rario 4s veces tamén se converten en propiedades que permiten que os obxectos
artisticos existan.

Atravesemos a cancela do campo de senso da vida para introducirnos no eido
narrativo. Durante anos, tras o seu pasamento, pareceu que tifia terra menos fértil
en comparacién coa da lirica, do ensaio e do teatro. Non é xusto. En primeiro
lugar porque completa 4 perfeccién a interpretaciéon dos textos que pertencen
a outros xéneros. Se agora se estd a falar tanto da poesfa expandida, no caso de
Luisa haberfa que falar de producién expandida (grafico 1). Mesmo en varias
linguas, non s6 polo quefacer como tradutora, senén tamén pola proximidade ao
sistema literario portugués. A lectura de cada un dos seus textos acende unha luz

Griafico 1

OBRA EXPANDIDA

narracion poesia teatro ensaio
Artigos
de traduciéh  musica
opinién

nos outros. Cada rexistro forma unha inscricién necesaria para que o dmbito que
constitte a obra de Luisa Villalta sexa. O segundo argumento para pofier en valor
o traballo narrativo, como se vera miis adiante, ten a ver co feito de que se insire,
con algunhas propostas ben orixinais, nunha das correntes mais innovadoras de
finais do século xx e principios do XXI: a corrente experimental e posmoderna. En
terceiro lugar, porque comeza a publicar narrativa desde os inicios da sda traxec-
toria, xa que o primeiro libro de relatos, Siléncio, ensaiamos, ve a luz en 1991, o que
demostra a querenza polo xénero. Por tltimo, porque en vida si era considerada
unha narradora a ter en conta. De feito, a irrupcién das novelas tivo acollida nos
medios da época, como no suplemento cultural Revistas da Letras, Artes e Ciencias
de El Correo Gallego ou en Tempos Nowos. Por iso se inclde nas antoloxias Narra-
doras (2000), por unha banda, na que Teresa Cuifias e Iria Sobrino presentaban as
voces femininas que estaban chamadas a “inaugurar un espacio case inédito nas
nosas letras: a narrativa de muller” (Cuifias e Sobrino 2000, p. 5) e, por outra, en
Materia prima (Villalta 2002b), unha coleccién de relatos que escolman Armando
Requeixo e Ramén Nicolds na que participan, independentemente do xénero que
apareza nos documentos oficiais, autorfas relevantes da época.

A parte da contribucién a estes libros de intencién panorémica, colabora con
outras moitas publicaciéns de cardcter colectivo. No levantamento do sistema
literario, sabiase a finais do século pasado que eran fundamentais os proxectos

que apoiasen a edicién, ou que reivindicasen, dun xeito ou doutro, a vitalidade
da lingua e da cultura. E Luisa sempre estivo af, 4s veces con textos que se ve que
estdn feitos 4 medida do que se solicita, o que non lles resta mérito ningdn. Parti-
cipa na recompilacién de relatos que realizan o BNG en Nowvo do trinque (1997b),
a Mesa pola Normalizacién Lingiiistica con Longa lingua. Contos da Mesa (2002a),
o Diario Cultural da Radio Galega con Narradio. 56 historias no ar (2003b) e a
librarfa Cartabén con Mini-relatos (1999). Tamén cede contos para publicacions
periddicas como Madrygal (2004a).

Ademais do compromiso que evidencian estes relatos simplemente polos espa-
z0s nos que ven a luz (e compre destacar tamén a importancia de editoriais amigas
como Laiovento, non tanto aqui, mais si noutros proxectos), os textos apostan
tamén por temAticas sociais moi vencelladas 4s preocupaciéns da autora. Non paga
a pena estenderse sobre este punto, que xa esta recollido noutros lugares (Otero
Varela 2024), mais cémpre citar que os textos que acubillaron obras colectivas
achéganse, con rigor e clarividencia de taquimetro, a asuntos concretos como o
desastre do Prestige en “A idade das preguntas” (2004a), 4 recuperaciéon da memo-
ria histdrica sobre a represion na guerra civil e na posguerra en “Mais al4 das raices”
(2002b) ou aos prexuizos e usos lingiiisticos en “Coa lingua de féra” (2002a).

Pero a precisién de mira telescopica proxectabase por riba das urxencias con-
cretas para encadralas en ddas cuestiéns basilares que tamén estardn presen-
tes nas obras individuais: o devir da identidade galega e o devir das sociedades
mergulladas no capitalismo serodio, nun periodo no que se populariza o termo
“globalizacién”. Mesmo podemos reagrupalo nun tnico tema, xa que se adoita-
ban concretar no mesmo texto nunha relacién de causa-efecto ou, mais ben, de
continxencias coincidentes que non se sabfa como irfan confluir, isto é: o devir
da identidade galega no marco do capitalismo serodio. Lufsa Villalta sabfa que
a concepcién arcadica de sociedade rural preindustrial non se axustaba exacta-
mente 4 realidade galega de finais do XX; que o presente nos botaba na cara novos
retos ante os que non convifia mirar cara a outro lado. Tampouco cara a atrés, se
non era para coller o pulso atemporal que dan as alegorias para achaiar o terreo
do futuro. Porque o espirito critico de Luisa Villalta non lle permitiu ser inxenua,
pero si moderadamente esperanzada ou disciplinadamente consecuente, como
anuncian moitos finais dos textos. Marca o punto de fuga nalgin dos titulos dos
relatos. En “Desperta do teu sofio”, e o titulo é ben ilustrativo, pon no centro un
protagonista que sé atopa saida ao circulo da rutina no sofio, onde volve conectar
cos “antepasados, para copiaren do vivido unha nova paxina no libro do destino”
(20034, p. 20). O sofio volve estar presente no conto “A nacién das Gltimas cou-
sas”. Tamén o personaxe principal ve como o mundo muda ao espertar. No lugar
da librarfa onde cofiecera a muller que amaba, habfa unha sucursal de banco

porque gafaran os destrutores de sofios, o neoliberalismo econémico. Sé lle
queda pensar en “elaborar este perfume para que perdure en min a esperanza do
que ainda ten que acontecer” (1997b, p. 340).

Esta preocupacién toma forma méis complexa nas novelas. Comecemos pola
Gltima. As chaves do tempo (2001) é unha novela curta que sitia o groso da diéxese
na Idade Media, concretamente no momento en que Galiza perde poder fronte
a Castela. Acolle o ton dos contos populares e a tematica da materia de Bre-
tafia para narrar unha historia de traizén entre irmans. Un monarca galego, Artur,
determina coa axuda de Merlin cal dos fillos herdari o reino. Merlin, botando
man do pragmatismo un tanto insensato no que afondarfa Begofia Caamafio anos
despois en Morgana en Esmelle, aconsella que faga unha chave de ouro e outra
de ferro para repartir ao chou entre os fillos, Pedro e Afonso. Quen tefia a chave
de ouro ser4 o rei xusto. Mais o engano sempre alimenta a confusién e a cobiza.
Ningin sabe que chave ten, pero Afonso, 0 mais ambicioso, coida que a del debe
ser a boa. A Pedro s6 lle queda fuxir e vivir camuflado entre o pobo, mentres ve
como o irmén tamén ¢é traizoado e o poder real remata en mans fordneas, en mans
castelds. Sera de novo Merlin, que cun sortilexio temporal o sittia na época con-
temporanea, quen lle lembra a necesidade de insistir na encomenda mesidnica,
porque a xente, cansa, ainda espera. Na lecciéon moral do final, un novo feitizo. A
voz narradora dirixese a quen le para entregarlle o ouro da chave feita coas pala-
bras, af “onde habitades os leitores [...] para que, por fin, sexades quen de abrir ao
futuro o reino que un dia perdemos” (2001, p. 125).

Se na novela anterior se recorria 4 parabola asentada na recreacion histérica
e a tradicion literaria, en Teoria de xogos (1997) prefirese, xa desde o inicio, unha
ancoraxe urbana de finais do século xx. Deterémonos nos recursos e nas fontes
mais adiante para centrarnos agora no argumento. Unha narradora interna conta
o que lle sucede cando entra a traballar nunha empresa de electricidade situada
na Corufia, ainda que non se chega a precisar o nome da cidade na obra, a come-
zos dos anos 80 (19974, p. 28). Cando a protagonista empeza a definir as relacions
xaora complicadas cos compafieiros, principalmente con catro, ten que introducir
unha nova variante no xogo. A empresa vende parte das acciéns e sofre unha
reestruturacion, a “Fusién”, como se menciona recorrentemente coa reverencia
abstracta que se agocha detras das palabras ampulosas. O resultado pasa polos
despedimentos e cambios de postos no cadro de persoal, supeditados 4s decisiéns
dun xefe vido de Madrid. Do mesmo xeito que non se nomea a cidade, non se
nomea a empresa, pero todas as inferencias apuntan a Fenosa que, xusto no ano
83, se fusiona con Unién Eléctrica Madrilefia. Por outra banda, e como curiosi-
dade, en 1997, ano de publicacién da novela, inicianse os litixios polo edificio que
Fenosa tifia na ria Fernando Macfas. E ben sabemos que Luisa Villalta plasmaba

tamén nos libros de ficcién, mesmo nos poemarios, como en En concreto ou en
Papagaio, a preocupacion por como se especulaba coa ocupacion dos espazos, por
como se xestionaba a distribucién da poboacion dentro da cidade. Outra clarivi-
dencia villaltiana. En calquera caso, casualidades 4 parte, coido que a cuestién
non era sinalar unha empresa determinada, mesmo unha cunha traxectoria tan
peculiar na nitidez coa que reflicte a historia do século pasado. Penso que para a
autora o fundamental era apuntar cara 4s practicas depredadoras do capitalismo
salvaxe e como estas quebraban a solidariedade entre os peéns do xogo cando
“Desde Arriba moviannos como pezas nun tabueiro” (1997, p. 29).

Compromiso, pois, social e identitario visto en perspectiva larga de medidor
laser. E nese terreo amplo tifia que entrar o feminismo. Verase na eleccién das
voces narrativas, femininas nas ddas novelas e nalgins dos relatos, mesmo cando
se trata dunha narracién omnisciente. Pero tamén se percibe nas tramas e nas
propiedades das personaxes. Se a subordinacién nas grandes empresas pode ser
especialmente asoballadora, mais ainda o é cando se trata dunha empregada, isto
¢, dunha muller. A protagonista de Teoria de xogos ve como ¢é utilizada por un
dos compafieiros, que a obriga a gardar silencio sobre a relacién amorosa que
mantefien coa escusa de protexela de cara 4 empresa. Ao pouco, sabe que simul-
taneamente se via con outra compafieira e que chegaran fotos comprometedoras
4 direccién. O resultado é que as didas mulleres, despois dunha travesia de medo
e humillacién, deixan de traballar na empresa, mentres que el ascende postos en

Madrid:

En cousa de ano e medio despois da Fusion, 4 Empresa sobraronlle traballado-
res. Comezou entdn a enxurrada de xubilaciéns e excedencias. Primaron ceses
voluntarios, como o meu ou o de Cristina. A ela pouco a vimos pola Seccién
a partir do dia en que pediu a baixa. Unha baixa que se fixo mais e mais longa,
por mor dunha depresién, ou algo asf me contaron. Eu non estaba para entrar

en detalles. (2024, p. 210)

Pode parecer que este compromiso resulte pouco compatible coa experimenta-
cién técnica da narrativa posmoderna, mais ¢ s6 iso: unha aparencia. Todo move-
mento cultural inclide o trazo do compromiso co tempo no que emerxe, entendido
nun senso amplo. A filosoffa que se move na 6rbita do posmodernismo xorde
como reflexion fronte aos perigos dos posicionamentos autoritarios propios da pri-
meira metade do século xX, independentemente de que logo fose usada para xus-
tificar outros perigos. No caso da literatura posmoderna galega, o campo de senso
no que aparecen as obras relaciénase con outros campos de senso, entre eles o do
propio sistema literario que ten como unha das stas propiedades a consciencia da

condicién minorizada. Non é casual, pois, que a preocupacién pola identidade na
era dos massmedia, por usar a terminoloxia da época, e de consumismo salvaxe
grave as tramas deste tipo de narraciéns, como non estrafia a asuncién dos trazos
discursivos que pofien en dibida a compactidade das hexemonias, xa que se con-
verten en ferramentas utiles para avalar o que habitualmente ficaba nas marxes.
Asf é como esta mestura de compromiso e vangarda posmoderna aparece nal-
gunhas obras dos anos 80 e 90 de Suso de Toro, Margarita Ledo, Xurxo Borrazas,
Xelis de Toro, Xabier Lopez ou Antén Reixa. Ao final, como se ¢ sitio distinto
cando o que se publicita é o uniforme, e a coroza xa non é viable? A interrogante
¢ a que vertebra os fios argumentais.

Alén do contido, as propiedades que caracterizan a narrativa posmoderna
tefien a ver coa codificacién formal, coa escolla das técnicas discursivas. Asi, a
autora bota man dos trazos que describen autorfas como Thab Hassan (1987),
Linda Hutcheon (1998) ou Brian McHale (1987) como representativos deste tipo
de literatura. Un deles é o fragmentarismo, que, no caso de Luisa Villalta, se ven-
cella principalmente coa visién parcial que ofrecen puntos de vista e voces narra-
doras que refugan a omnisciencia. Prefirense, pois, as voces narrativas internas
que relativizan a veracidade do que se conta, xa que se asume a subxectividade
de quen ve e relata, e a polifonia como forma de dinamitar as versiéns univocas
porque mesmo os dogmas serfan iso, versiéns. De af que apareza o didlogo, o estilo
indirecto libre ou 0 mondlogo interior. Mais non se conforma sé con delegar a
narracién, senén que busca sorprender coa eleccién da perspectiva. Asi, no relato

“Laa” (2000), a medida que avanzamos na lectura decatdmonos de que o punto de
vista da narracién, que non a voz, é o dunha cadela que consegue transmitir de
maneira efectiva e coherente como transcorre a vida anédina do dono: “Pasara
o tempo sen nocién del. Considerouno tan sé por un sentimento repentino de
estrafieza ao rafiar coa pata de atrds a orella e perceber o groso da pelaxe ou o
curto das ufias, que non daban chegado xa onde o proido se fixera miis insistente
e asemade agresivo” (2000, p. 337). Algo semellante sucede no texto “Unha noite
na fin do veran”, incluido en Siléncio, ensaiamos. Desde unha primeira persoa, que
non sabemos a quen atribuir, reldtasenos un suicidio. Non ¢ ata o final cando
caemos na conta de que a voz pertence a unha arbore: “Asf nos encontraron pola
mana [...] Como sempre, ninguén mirou para min, nen sequer me odiaron. Quen
era eu! Unha vella 4rbore que non sente nen padece.” (2024, p. 71).

Mesmo cando se escolle unha perspectiva humana, busca subverter a conven-
cién. Unhas veces a narracién corre a cargo de personaxes-escritores que falan
do oficio, como sucede en varios relatos do volume amentado, nunha chiscadela
4 autorreferencialidade e 4 metaficcién. En ocasiéns, mesmo se refiren 4s carac-
teristicas especiais dun oficio no que as fronteiras entre realidade e ficcion se fan

© 2024. REAL ACADEMIA GALEGA. Boletin da Real Academia Galega 385, 79-89
ISSN: 1576-8767  ISSN-e: 2605-1680 85



Inma Otero Varela

particularmente complicadas, mentres se advirte da imposibilidade de achegarse
a ningunha certeza. Desta forma comeza o primeiro relato de Siléncio, ensaiamos:

Tomo a palabra ainda que sei moi ben que o que vou contarvos, é de todo
ponto inverosimil. Corren maus tempos, demasiado maus como para atreverme
a contar algo asf sen temor de que o meu auditorio comece a debuxar un sorriso
irénico [...] E a culpa serd toda mifia. Porque recofiezo que non deberfa apre-
sentarme aqui deste xeito torpe e falto da mais minima elegancia estilistica para
asegurarvos que o que me propofio contar ¢é a verdade. (2024, p. 13)

Outras veces as voces pertencen a mulleres, 0 que en ocasiéns, como sucede
en As chaves do tempo, pon de relevo os prexuizos lectores que sempre asocian
unha voz omnisciente cun narrador masculino. Por iso a narradora encargase de
manifestar a sGa condicién de muller e, consecuentemente, de marxinada:

Silencio me chaman porque neste tempo en que vivo non se me escoita. Men-
tres as mifias compafieiras pasan todo o dfa no castelo ocupadas en millentas
obrigaciéns relacionadas co estudo de inutilidades e tamén coas angueiras do
viver diario [...] eu quererfa contar cousas que os meus ollos ven, os meus sen-
tidos senten e a mifia memoria lembra. (2001, p. 7)

Incluso cando temos claro, como sucede con Teoria de xogos, que a narradora
¢ unha muller, procura contravir o esperado, tanto no que se refire ao punto de
vista como 4s caracteristicas das personaxes femininas. A narradora homodiexé-
tica presenta a trama desde a distancia temporal e emotiva coa que se revisan os
feitos do pasado. Presenta a sucesién dos acontecementos como un obxecto autd-
nomo que tenta analizar para comprender, nunha sorte de desdobramento entre
a participacion directa, isto é, o feito que existiu (ontoloxia), e a observacion, a
mediacién co feito para poder cofiecer (epitesmoloxia). A personaxe principal
da novela emerxe coa vocacién especulativa e racional como propiedade mais
destacable, o que contrastaria co lugar comtn que asocia os obxectos ficcionais
femininos cunha sorte de salvaxismo pasional ou cunha intuicién innata afastada
da léxica e da cavilacién.

Outros trazos da literatura posmoderna son a parodia, a carnavalizacién e a
metaliteratura. Non sempre se dan de maneira agrupada, mais no caso de Luisa,
e a falta de mais espazo para esmiuzar estes riscos, podémolos entender de forma
conxunta. Os personaxes que escriben, supostamente, o relato que estamos a ler,
como en “O que lle aconteceu a Reimundo Quiroga” (1991); as revisiéns de can-
tigas medievais, como aparece en “O monxe e o paraiso” (1991); ou o didlogo

coa materia de Bretafia axudan a diluir as fronteiras entre a realidade e a ficcién,
ainda que sexa dentro do universo ficticio da novela. Do mesmo xeito, dis6lvense
as fronteiras entre o verosimil e o grotesco, como sucede na conversa que se pro-
duce en “Diélogo filoséfico entre o cigarro e o fume, ou da existéncia” (1991), os
limites entre sofio e vixilia, como xa se comentou, ou 0s marcos temporais que
move Merlin en As chaves do tempo xa que, nun chiscar de dedos, os personaxes
medievais se sitian nunha cidade de finais do século pasado.

Como do que se trata é de cuestionar a veracidade dos relatos tnicos, o
l6xico é que se refuguen os xustillos estreitos dos xéneros literarios. Por af pode-
rfa entenderse a dispersién do pensamento e a arte de Luisa en textos de todo
tipo para conformar esa obra expandida. Mais, se nos cinguimos 4s narracions, a
tendencia desacralizadora teria a ver coa escolla de novelas curtas e de tramas
pouco candnicas, nas que a progresiéon argumental non é usual. Vese ben nun dos
relatos, concretamente en “Nada de nada” (2003). O titulo avanza o argumento,
ou o antiargumento, posto que ao protagonista “nunca lle pasaba nada. Non
merece sequera unhas lifias, moito menos un relato enteiro” (2003b, p. 229).
Precisamente esa negacién do devir do personaxe, alén das lecturas alegéricas
evidentes, pon en corentena unhas das trabes principais da narracién, isto é, que
conte unha historia.

As brincadeiras coas caracteristicas fundamentais que sinala a narratoloxia
relaciénanse co talante lddico, outra das méximas posmodernas. Vese ben no
titulo da novela Teoria de xogos, onde se reivindica, dun lado, a interferencia do
azar, do aleatorio, mais por outro, a necesidade de cofiecer as regras antes de que
alguén bote os dados. E aqui cémpre botar man doutros dous trazos da literatura
posmoderna: a pluridiscursividade e a hibridacién. Lufsa Villalta era a intelectual
total. A condicién de poligrafa vese tamén no aproveitamento de diferentes fon-
tes e formas artisticas ou tedricas en textos de natureza moi diversa. Vidmolo en
As chaves do tempo e tamén na primeira novela. Dun lado, dialoga con As afinida-
des electivas de Goethe (Dopico 2024, p. 132), tal e como sinala Carlos Bernérdez.
Doutro, como indica 4s claras o titulo, coa teorfa de xogos 4 que lle deron corpo
desde as matematicas Johann Von Neumann e Forbes Nash, ainda que habia pre-
cedentes menos elaborados, que despois foi aplicada 4s ciencias sociais e humanis-
ticas en diferentes eidos como a filosofia, a politica, a economia, a administracién
de empresas, a socioloxia e a psicoloxia, entre outras disciplinas, entre elas a mili-
tar e a policial. Desde logo constitie unha ferramenta éptima para que a prota-
gonista da novela poida analizar desde a distancia os movementos que realizaron
os compafieiros, sobre todo cando se xogaban os postos de traballo tras a fusién
da empresa, asi como os movementos da propia entidade. A orixinalidade é que,
quen observa, non ¢ alguén externo ao xogo que cofiece ben as regras e que pode

prever as decisions. Neste caso é a xogadora, a narradora, a que se vai decatando
pouco a pouco de que a meteran, sen que ninguén lle preguntase se queria, nun
x0go perverso: “En resumo, un xogo. Un xogo do que ainda non sabia as normas,
pero tampouco podia esperar que alguén mas aprendese” (1997, p. 22). No final,
unha vez féra da empresa, é cando volve a vista atras e descobre o alcance do
xogo da compafifa que, por extensién, é o alcance do xogo social do capitalismo.

En definitiva, ainda que o brinquedo pode ser cousa seria, como 0 compromiso,
na xeira da desacralizacién posmoderna s6 poden ser abeirados con humor para
que sexan efectivos. E Luisa Villalta, como fard tamén no resto das producions
artisticas e intelectuais, bota man na narrativa dos mecanismos mais orixinais e
vangardistas para que o célculo da ficciéon tefia rigor de nivel éptico. S6 cos ins-
trumentos propios dun periodo se pode fedellar nese tempo. Compromiso e inno-
vacién son, pois, propiedades que comparten todos os obxectos, as novelas e os
relatos, que forman parte do 4mbito da narrativa de Luisa. Mais haberfa que enga-
dir ddas méis que acrecentan a orixinalidade do campo de senso e o distinguen
doutros campos formados polas obras doutras autorfas coetdneas e posmodernas.
Serfan a propiedade da vocacién especulativa, reflexiva e, en relacién ao anterior,
a propiedade que ten a ver coa emerxencia de personaxes femininas racionais,
intelixentes e analiticas. Todas elas conforman a orografia da narrativa de Luisa,
sen dabida importante para completar o mapa da stia obra expandida (grafico 2).
Mais mesmo se nos cinximos sé a este &mbito, atoparemos que é un lugar no que
paga a pena facer parada.

Griéfico 2

CAMPO DE SENSO
DA NARRATIVA
DE LUISA VILLALTA

